
Հայաստանի Հանրապետության կառավարությունը որոշում է .

1.Հայաստանի Հանրապետության կառավարության 2010 թվականի ապրիլի 8-ի <<Հանրակրթության պետական չափորոշչի ձևավորման և հաստատման կարգը և հանրա-կրթության պետական  չափորոշիչը հաստատելու,  Հայաստանի Հանրապե​տու​թյան  կառավարու-թյան 2004 թվականի  մայիսի 27-ի  N 771-Ն և հունիսի 17-ի N 900–Ն որոշումներն ուժը կորցրած ճանաչելու մասին>> N 439-Ն  որոշման մեջ կատարել հետևյալ փոփոխությունները`    

1) որոշման N 2 հավելվածի  աղյուսակ 2-ի <<Հիմնական դպրոցի հենքային ուսումնա​կան պլան>> բաժնի`

ա. <<ֆիզ.կրթ., ՆԶՊ և անվ. կենս.>> տողի 2-4-րդ սյունակներում  <<3>> թիվը փոխարինել <<2>> թվով,
բ. << Ընդամենը>> տողի   2-րդ սյունակում <<23>> թիվը փոխարինել <<24>> թվով, 3-րդ  սյունակում` <<25>> թիվը` <<26>> թվով, 4-րդ սյունակում <<27>> թիվը` <<28>> թվով,
գ. Հիմնական դպրոցի հենքային ուսումնական պլանի բացատրագրի <<թ>> ենթակետում    <<2-4 դասարաններում`>> բառերից հետո <<նաև>> բառը փոխարինել <<Շախմատ և>> բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ կրթության և գիտության նախարար Արմեն Աշոտյան
Տեղեկանք - հիմնավորում
Իրավական ակտի անհրաժեշտությունը (նպատակը).

  Հայաստանի Հանրապետության կառավարության որոշման նախագծի ընդունումը հնարավորություն կընձեռի երեխաներին տրամաբանական խաղի շնորհիվ զարգացնել մտավոր կարողությունները, ինչը կնպաստի երեխայի համակողմանի զարգացմանը:  

Ընթացիկ իրավիճակը և խնդիրները.

Հայաստանի շախմատի ակադեմիան մշակել է <<Շախմատ>> ուսումնական առարկայի հայեցակարգ և չափորոշիչ: Շախմատի ակադեմիայի կողմից կազմվում են <<Շախմատ>> առարկայի ուսուցչի ձեռնարկ, աշակերտի դասագիրք և աշխատանքային տետր,որոնք համապատասխանում են հանրակրթության պետական չափորոշչի պահանջներին: Ակադեմիան նախատեսում է նաև մայիս-հուլիս ամիսներին կազմակերպել ուսուցիչների համար սեմինար-պարապմունքներ, որից հետո ատեստավորված ուսուցիչներն իրավունք կստանան դասավանդելու <<Շախմատ>>  առարկան կրտսեր դպրոցի 2-4-րդ դասարաններում: 
Տվյալ բնագավառում իրականացվող քաղաքականությունը.

Շախմատի դասավանդումը ՀՀ տարրական դասարաններ ունեցող թվով 1287 դպրոցներում նախատեսվում է սկսել նոր 2011-2012 ուսումնական տարվանից: Հայաստանի Հանրապետության կառավարության 2011 թվականի ապրիլի 14-ի N 530-Ն որոշմամբ նախատեսվել  է համապատասխան ֆինանսավորում  ավելացված 1 դասաժամի ֆինանսական  ապահովման, ինչպես նաև բոլոր դպրոցներում ուսումնական գործընթացը բնականոն իրականացնելու, շախմատ խաղալու համար նախատեսված սեղանների և աթոռների պատրաստումը, մատակարարումը և տեղադրումը կազմակերպելու նպատակով: Հայաստանի շախմատի ակադեմիայի կողմից նախատեսվում է իրականացնել <<Շախմատ>> առարկայի գրքերի, աշխատանքային տետրերի, ուսուցչի ձեռնարկի նյութերի մշակումը, հրատարակումը, ինչպես նաև ուսուցիչների վերապատրաստումը: 

Կարգավորման նպատակը և բնույթը.

Նպատակն է ձևավորել և զարգացնել կրտսեր դպրոցականների մտավոր կարողությունը, ուշադրությունը, աշխատասիրությունը, հիշողությունը, կամքի ուժը, նպատակասլացությունն ու համբերությունը:

Նախագծի մշակման գործընթացում ներգրավված ինստիտուտները և անձինք. 
ՀՀ կրթության և գիտության, ՀՀ ֆինանսների, ՀՀ արդարադատության նախարարությունների և Հայաստանի շախմատի ակադեմիայի աշխատակիցները: 

Իրավական ակտի կիրարկման դեպքում ակնկալվող արդյունքը.

Իրավական ակտի կիրարկման դեպքում նախատեսվում է տարրական երկրորդ, երրորդ, չորրորդ դասարաններում շախմատի դասավադման համար նախատեսել շաբաթական 2 դասաժամ, որից մեկ դասաժամը` <<Ֆիզկուլտուրա>> առարկայի հաշվին, իսկ մյուսը` հիմնական դպրոցի հենքային ուսումնական պլանում ավելացվող 1 դասաժամի հաշվին (նախարարությունը նպատակահարմար չի համարում պակասացնել ուսումնական պլանով նախատեսված այլ առարկաների դասաժամերը շախմատի դասավանդումն իրականացնելու համար):  

  Արդյունքում   կզարգանա  կրտսեր դպրոցականների մտավոր կարողությունը, որը կնպաստի մյուս առարկաների ավելի դյուրին ըմբռնմանն, ինչպես նաև շախմատային օժտվածությամբ երեխաների բացահայտմանը:

Արմեն Աշոտյան
Տեղեկանք
Կառավարության որոշման ընդունման դեպքում   այլ իրավական  ակտերում  փոփոխություններ և լրացումներ կատարելու   անհրաժեշտություն չկա:

Տեղեկանք
       ՀՀ  կառավարության   որոշումն  ընդունելու  դեպքում  պետական բյուջեում  ծախսերի  էական ավելացում  չի  նախատեսվում, քանի որ <<Շախմատ>> առարկայի  դասավանդման համար  նախատեսվող լրացուցիչ 1 ժամի դասավանդման համար գումարը կտրամադրվի ՀՀ կրթության և գիտության նախարարության  ֆինանսավորման շրջանակներում:

Ամփոփ աղյուսակ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱ​ՐՈՒ​ԹՅԱՆ ՈՐՈՇՄԱՆ  ՆԱԽԱԳԾԻ ՄԱՍԻՆ
	 1.
	ՀՀ ֆինանսների նախարարություն 
	առաջարկության  բովանդակությունը 


	Ծանոթություն

	
	
	 1. Շախմատ առարկայի դասա​վանդ​ման գծով դասաժամերի ավե​լա​ցումն առաջարկում ենք իրա​կա​նացնել հիմնա​կան դպրոցի ուսում​նական պլանով նախա​տեսված ընդհա​​​​​​​​​​​​​​​​​նուր ժամա​քանակի սահման​​​ներում, որով պայ​մանա​​​վորված` անհրա​​​​​​​​​​​​​​​​​​​​​​​​​​​​​​​​​​​​​​​​​​​​​​ժեշտ է համա​​պատաս​խան փոփո​խություններ կա​տա​րել ներկա​յաց​​​​ված Նախագ​ծում:

2.Միաժամանակ, Նախագծի 1-ին կետում անհրաժեշտ է ճշգրտել Հայաստանի Հանրապետության կառավարության 2010 թվականի ապրիլի 8-ի N439-Ն որոշման վերնագիրը:
	1 Չի ընդունվում:
Մեկ դասաժամի  Ֆինանասավորումը իրականացվելու է  նախարարության  գումարների շրջանակում: 

2. ընդունված է :


	2.
	ՀՀ արդարադա​տու​թյան նախարա​րու​թյուն  


	   առաջարկություններ  չունի 
	


                                               Ա. Աշոտյան























































































































































